
REPUSLIKA & SHAIPERISE

MINISTRIA E FINANCAVE




DETYRIMET E PRAPAMBETURA, NJËSITË E VETËQEVERISJES VENDORE
(DHJETOR 2016)
Në kuadër të evidentimit të detyrimeve të prapambetura të krijuara rishtazi, si dhe monitorimit të shlyerjes së tyre, bazuar në planin e shlyerjes dërguar nga bashkitë në Ministrinë e Financave, si dhe në zbatim të pikës 83,  të udhëzimit nr. 8, datë 13.01.2017, “Për zbatimin e buxhetit të vitit 2017”, njësitë e vetëqeverisjes vendore janë të detyruara që të raportojnë periodikisht dhe të dërgojnë në Ministrinë e Financave informacionin për detyrimet e prapapambetura sipas Shtojcës 5 “Raportimi periodik për detyrimet e prapambetura”, bashkëlidhur udhëzimit. 
Nga përpunimi i të dhënave dhe përditësimi i informacionit nga çdo bashki  për periudhën deri në dhjetor 2016, rezulton se:
Detyrimet e prapambetura të krijuara rishtazi për njësitë vendore deri në dhjetor 2016 arrijnë në vlerën 4.5 miliardë lekë (kryesisht investime, shpenzime për mallra dhe shërbime dhe vendime gjyqësore), shifër kjo e cila duhet të verifikohet më tej gjatë procesit të shlyerjes së tyre. Sipas informacionit të ardhur nga njësitë vendore një pjesë e detyrimeve të krijuara deri në dhjetor 2016 janë likujduar dhe ndërkohë pritet likujdimi i plotë i tyre në periudhën në vazhdim.
Në total deri në dhjetor 2016 janë likujduar 7.1 milardë lekë detyrime (detyrime të krijuara gjatë vitit 2016 + detyrimet e akumuluara në vite deri në dhjetor 2015). Vlera e mbetur e cila parashikohet të shlyhet në vitin në vazhdim, bazuar në planin e shlyerjes së dërguar nga të gjitha bashkitë në Ministrinë e Financave është 9.4 miliardë lekë. 

Shënim:

Për disa bashki, tabela e detyrimeve të krijuara rishtazi është reflektuar duke klasifikuar të prapambetura të gjitha detyrimet të cilat nuk janë shlyer brenda 60 ditëve nga momenti i lindjes së tyre, referuar pikes 79 të udhëzimit nr.8 datë 13.01.2017, ndërkohë që të gjitha transaksionet e vitit 2016, ishin pasqyruar pa marrë në konsideratë 60 ditë deri në shlyerjen e detyrimit.

Për bashkitë Tiranë dhe Lezhë, ky raport krahasuar me raportin e fundit të publikuar për detyrimet e prapambetura, ka disa ndryshime lidhur me detyrimet e akumuluara deri në dhjetor 2015, për arsyet e mëposhtme:

a) Dokumetacioni për këto detyrime është paraqitur në bashki gjatë vitit 2016

b) Disa nga vendimet gjyqësore të cilat i përkasin periudhës para vitit 2016, kanë marrë formë të prerë gjatë këtij viti. 

c) Gjithashtu, bashkitë kanë vazhduar me verifikimin e dokumentacionit të detyrimeve të trashëguara nga ish njësië vendore.

